
Shri Sharada Devi Suprabhatam

శ్రీశారదాదేవీసుప్రభాతమ్ 

మాతః సమస్తజగతాం పరమస్య పుంసః
శక్తిస్వరూపిణి  శివే కరుణార్ద్రచిత్తే  ।

లోకస్య శోకశమనాయ కృతావతారే
శ్రీశారదేఽస్తు  శివదే తవ సుప్రభాతమ్  ॥ ౧॥

బాలో భవస్య తమసః పరిహారయిత్రే
లీలామనుష్యవపుషేఽథ గదాధరాయ ।

దత్తే తదర్పితధియాఽప్తసమస్తవిద్యే
శ్రీశారదేఽస్తు  శుభదే తవ సుప్రభాతమ్  ॥౨॥

బాల్యాత్ పరే వయసి భర్తరి సమ్ప్రవృత్తా-
మున్మత్త ఇత్యనుచితామవధూయ వార్తామ్ ।

తద్దర్శనక్రమితదుర్గమదూరమార్గే  
శ్రీరామకృష్ణ  దయితే తవ సుప్రభాతమ్  ॥ ౩॥

సంన్యాసితం పతిమవేక్ష్య చ నోద్విజానే
సేవార్పితత్రికరణే  పరిశుద్ధచిత్తే   ।

తత్సాధనాచరమసీమ్ని సమర్పితాఙ్ఘ్రే
శ్రీరామకృష్ణ  పరమేశ్వరి సుప్రభాతమ్  ॥ ౪॥

యామేవ చాత్మజననీం భవతారిణీం చ
సేవాపరాం తు బుబుధే గురురస్తభేదః ।

తస్యాః సమస్తజగతోఽస్య శరణ్యమూర్తేః
శ్రీరామకృష్ణ  దయితే తవ సుప్రభాతమ్  ॥ ౫॥

ఆవృణ్వతీ పరమికాం ప్రకృతిం  స్వకీయాం
సంసారిణీవ బహుదుఃఖజలే భవాబ్ధౌ ।

సర్వం సహే శ్రితజనోద్ధరణైకదీక్షే  
శ్రీరామకృష్ణదయితే   తవ సుప్రభాతమ్  ॥౬॥

శ్రీశారదాదేవీసుప్రభాతమ్ 

గేహస్య మార్జనవిధౌ  మమ కర్మశాన్తిం
నాయాత్యసఙ్ఖ్య  భుజనిష్క్రియమాణమేవమ్ ।

ఆకస్మికోక్తివివృతాఖిలశక్తిరూపే
శ్రీరామకృష్ణదయితే   తవ సుప్రభాతమ్  ॥ ౭॥

శ్రీరామకృష్ణదయితే   త్వదధీనసత్త్వే
త్వద్భక్తవృన్దపరిపాలిని  ముక్తిదాత్రి ।

త్వద్భావరక్తహృదయే త్వదభిన్నతత్త్వే
మాతః సమస్త జగతాం తవ సుప్రభాతమ్  ॥౮॥

ఇతి స్వామిఅచలానన్దసరస్వతీప్రణీతం   “శ్రీశ్రీశారదాదేవీసుప్రభాతమ్   ” సమ్పూర్ణమ్  ।

